
Annotatsiya: Bronxial astma (BA) bilan og’rigan 45 nafar bemor tekshirildi. 

Birinchi guruhga allergik BA (ABA) bo’lgan 17 bemor, ikkinchi guruhga noallergik 

BA (NBA) bo’lgan 11 bemor, uchinchi guruhga esa aralash BA (ARBA) bo’lgan 17 

bemor kirdi. Qon zardobidagi IL-4, IFN-γ darajasi qattiq fazali IFA miqdoriy 

aniqlash uchun test-tizimlari yordamida aniqlandi. Olingan natijalar ыon zardobidagi 

IL-4 va IFN-γ miqdorining kasallik patogenetik varianti bilan bog’liqligini ko’rsatadi 

va bu bog’liqlik ABA bemorlarda kuchliroq ifodalangan. ABA va ARBA bilan 

og’rigan bemorlarda IFN-γ ishlab chiqarishning ifodalangan kamayishi kuzatiladi, 

kasallikning asosan allergik mexanizmi bilan og’rigan bemorlarda esa IL-4 

darajasining sezilarli darajada oshishi qayd etildi. 

Abstract: 45 patients with bronchial asthma (BA) were Examined. The first 

group included 17 patients with allergic BA (ABA), the second group included 11 

patients with non – allergic BA (NBA), and the third group consisted of 17 patients 

with mixed BA (MBA). The level of IFN-γ, IL-4 in blood serum was determined 

using test systems for quantitative determination by solid-phase IFA. The obtained 

results show some dependence of IL-4 and IFN-g levels in patients with AB with a 

pathogenetic variant of the disease, the distinctness of which is more pronounced in 

patients with ABA. In patients with ABA and MAB, there is a pronounced inhibition 

"Science and Education" Scientific Journal / Impact Factor 3,848 (SJIF) February 2023 / Volume 4 Issue 2

www.openscience.uz / ISSN 2181-0842 214



 

of IFN-γ production, while in patients with AB with a predominantly allergic 

mechanism of the disease, a significant increase in the level of IL-4 is registered. 

Bugungi kunda bronxial astma (BA)ga bronxlarga zarar yetkazadigan allergiya 

mediatorlarini ishlab chiqarish umumiy patogenetik bo’g’ini bilan birlashtirilgan 

immunologik va immunologik bo’lmagan mexanizmlarga asoslangan patogenezi 

geterogen bo’lgan kasallik sifatida qaraladi [21,27]. Ma’lumki, BA va boshqa ko’plab 

kasalliklarning klinik ko’rinishlarining tabiati ma’lum darajada kasallik 

patogenezining o’ziga xos xususiyatlari bilan belgilanadi [3-9,25,26]. Shu munosabat 

bilan ushbu patologiyalarning patogenezida immunologik mexanizmlarning roli BAni 

o’rganishga bag’ishlangan tadqiqotlarda keng muhokama qilinadi 

[10,11,18,19,22,28,29,30]. BA patogenezining zamonaviy konsepsiyasi ushbu 

kasallikning patogenetik asosi bo’lgan nafas yo’llarining immun (allergik) 

yallig’lanishini shakllantirishga olib keladigan IgE vositachiligidagi mexanizmlarni 

ishlab chiqishda yetakchi rolni tan olishga asoslangan [1,12-17,24]. Yallig’lanish va 

immunitet reaksiyalarining amplitudasi va davomiyligini tartibga soluvchi IFN- va 

IL-4, kabi sitokinlar maxsus immun javobini boshqarishda ishtirok etadi [2,27].  

Sitokin darajasini baholash, xususan, immunoferment diagnostik test 

tizimlaridan foydalanish, organizmning immun tizimining holatini klinik amaliyotda, 

xususan, BA kechishining turli xil variantlarida immunoregulyator mediatorlarni 

o’rganish uchun yangicha yondashuvni ta’minlaydi [20,23].  

Tadqiqot maqsadi. BA turli xil kechish shakllari bilan kasallangan bemorlarda 

periferik qon zardobida sitokinlar (IFN- va IL-4) ishlab chiqarilishini tadqiq qilish. 

Tadqiqot material va usullari: 45 nafar BA bilan og’rigan bemorlar tekshirildi. 

BA bilan og’rigan bemorlar JSST xalqaro tasnifi bo’yicha va GINA 2020 y. 

diagnostik mezonlariga muvofiq guruhlarga bo’lingan. BA ning klinik va patogenetik 

variantlarini qiyosiy tahlil qilish uchun differensial diagnostika mezonlari asosida 

allergik BA (ABA) bilan 17 bemor, allergik bo’lmagan BA (NBA) bilan 11 bemor va 

aralash BA (ARBA) bilan 17 bemor aniqlandi. Bemorlarning o’rtacha yoshi 

42,5±1,41 yoshni tashkil etdi. Qon zardobidagi IL-4, IFN-γ darajasi qattiq fazali IFA 

miqdoriy aniqlash uchun «IFA-IFN-gamma», «IFA-IL-4» (ZAO «Vektor-Best», 

Rossiya) test-tizimlaridan foydalanildi. 

Olingan natijalar va ularning muhokamasi. BA bilan kasallangan bemorlarni 

klinik va immunologik tekshirish ma’lumotlari asosiy va nazorat guruhlaridagilar qon 

zardobidagi IL-4 darajasi o’rtasida sezilarli farqlarni ko’rsatdi (14,201,04 va 

5,181,69 pg/ml, p<0,01), shu bilan birga, ABA bilan kasallangan bemorlarda 

amalda sog’lom shaxslar guruhiga nisbatan IL-4 darajasining uch baravar oshishi 

aniqlandi (tegishlicha, 16,22±1,41 pg/ml; 5,181,69 pg/ml, p<0,01), shuningdek, 

uning ARBA (p<0,01) va NAB (p<0,05) da ishonchli darajada oshganligi 1-jadvalda 

keltirilgan. 

1-jadval 

BA bilan og’rigan bemorlarda kasallikning kechishiga qarab immunoregulyator 

mediatorlar darajasi 

 

BA bilan bemorlar 

umumiy guruhi 

(n= 45) 

ABA (n=17) NBA (n=11) ARBA (n=17) 
Nazorat guruhi 

(n=14) 

IL-4 (pg/ml) 14,20±1,04*** 16,22±1,41*** 10,76±1,6* 14,4±2,0*** 5,18±1,69 

IFN-γ (pg/ml) 0,13±0,014* 0,08±0,015** 0,23±0,03 0,11±0,015* 0,28±0,09 

Izoh: *- p<0,05; ** - p<0,02; *** - p<0,01 - nazorat guruhi ko’rsatkichlariga 

nisbatan farqlarning ishonchliligi. 

Ko’rinib turibdiki, IL-4 darajasi, bemorlarning barcha o’rganilgan guruhlarida 

sog’lom guruh bilan taqqoslaganda, oshsgan bo’lsa, allergik mexanizmga ega astma 

bemorlarida ushbu yallig’lanishga qarshi sitokinning NBA bilan taqqoslaganda ancha 

yuqori darajasiga egaligi qayd etildi (16,22±1,41 protiv 10,76±1,6 pg/ml, p<0,05).  

BA bilan kasallangan bemorlar va nazorat guruhidagi IFN- tarkibining qiyosiy 

tahlili uning ishlab chiqarilishining deyarli ikki baravar pasayishini aniqladi 

(0,130,01pg/mlga nisbatan 0,280,09 pg/ml, p<0,05). BAning turli shakllari bo’lgan 

bemorlarda IFN- darajasini taqqoslashda uning eng past qiymatlari ABA bilan 

og’rigan bemorlarda qayd etildi, ham nazorat guruhi bilan taqqoslaganda 

(0,080,01pg/mlga nisbatan 0,280,09 pg/ml; p<0,02), va ham NBA guruhidagi 

bemorlar bilan solishtirganda (0,230,03 pg/ml; p<0,01). ARBA bilan kasallangan 

bemorlarda IFN- miqdori nazorat guruhiga nisbatan sezilarli darajada pasayishi 

kuzatildi (0,110,015 pg/ml, p<0,05). NBA va ABA bilan kasallangan bemorlarning 

guruhlarida IFN- ko’rsatkichi deyarli uch marta farq qildi (tegishlicha, 0,230,03 

pg/ml va 0,080,01pg/ml, p<0,01). 

BAda Th1 va Th2 hujayra mahsulotlari o’rtasidagi nomutanosiblik xususiyatini 

oydinlashtirish uchun BAning klinik va patogenetik shakliga qarab sitokinlar 

ko’rsatkichlarining korrelyasion munosabati o’rganildi. Olingan ma’lumotlar 2-

jadvalda keltirilgan.  

2-jadval 

 BA bo’lgan bemorlarda sitokinlar ko’rsatkichlarining o’zaro bog’liqligi 
Bemorlarning guruhlari Umumiy 

guruh 

p ABA p NBA p ARBA p 

IL-4 - IFN-γ ko’rsatkichlari 

korrelyasiyasi 

-0,33 0,05 -0,51 0,01 -0,09 0,05 -0,13 0,05 

Korrelyasion tahlilda shu narsa aniqlandiki: BA bilan kasallangan bemorlarda 

IFN- va IL-4 ko’rsatkichlari o’rtasidagi korrelyasiya koeffisiyentining qiymatlari 

BA bilan kasallangan bemorlarning umumiy guruhida (r=-0,33; p<0,02) va ABA 

bilan kasallangan bemorlar guruhida (r=-0,51; p<0,02) manfiy bog’liqlikka ega. 

Bemorlarning boshqa guruhlarida ushbu ko’rsatkichlarga ko’ra ishonchli korrelyasion 

bog’liqlik kuzatilmadi. Umuman olganda, korrelyasion tahlil natijalari shuni 

ko’rsatadiki, BAning turli variantlarida sitokinlarning ishlab chiqarilishi ba’zi o’ziga 

xos xususiyatlarga ega. E’tiborli jixat shuki, umumiy va ABA bilan og’rigan 

bemorlar guruhida Th2 hujayralari sitokini - IL-4 ishlab chiqarilishi ustunlik qiladi, 

bu esa IFN-γ ishlab chiqarish bilan manfiy bog’liqlikka ega. O’rganilgan boshqa 

guruhlarda bunday qonuniyat kuzatilmadi. 

Shunday qilib, BA qo’zish davrida IL-4, IFN-γ ko’rsatkichlarining 

nomutanosibligi, kasallikning klinik va patogenetik variantiga bog’liq bo’ladi. BAda 

sitokin spektr ko’rsatkichlarini o’rganish natijalari ushbu patologiyani shakllantirish 

mexanizmlarining geterogenligini tasdiqlaydi. Sitokin profilini o’rganish va BA bilan 

kasallangan bemorlarga klinik va patogenetik variantiga qarab differensial yondashuv 

BAning diagnostikasi va prognozi imkoniyatlarini oshiradi. 

